
BOSHLANG‘ICH TA’LIMDA 
TARBIYA NAZARIYASI VA 

METODOLOGIYASI

Bo‘ronova Iroda Bo‘ronovna
Maktabgacha va boshlang‘ich ta’lim nazariyasi

va amaliyoti kafedrasi o‘qituvchisi
ORCID: 0009-0008-4297-5670
Annotatsiya: Ushbu maqolada boshlang‘ich ta’limda tarbiya nazariyasining yo‘nalishlari va tamoyillari ilmiy asosda yori
tilgan. Tadqiqotda tarbiyaning pedagogik va psixologik asoslari, shuningdek, o‘quvchilarda ijodkorlik, interfaollik, mantiqiy 
va nutqiy tafakkurni rivojlantirish omillari tahlil qilingan.

Abstract: In this article, the ways and principles of the theory of education in primary education are scientifically sub-
stantiated. The study examines the pedagogical and psychological foundations of upbringing in the context of modern 
educational requirements. It emphasizes the importance of creativity, interactivity, and the development of logical and 
verbal thinking in the personality formation of younger students.

Аннотация: В данной статье научно обоснованы пути и принципы построения теории воспитания в начальном 
образовании. В работе раскрываются педагогические и психологические основы воспитания с учётом совре-
менных требований к образовательному процессу. Особое внимание уделено развитию креативности, интерак-
тивности и логико-речевого мышления у младших школьников.

дидактическая игра, умственное развитие, практическая деятельность, способность, мотивация.

KIRISH
Prezidentimiz Sh. Mirziyoyev yosh avlod tarbiyasiga katta ahamiyat berib, “Yosh avlodni tarbiyalash biz 

uchun eng asosiy vazifadir”, deb bejiz ta’kidlamaganlar. Hozirgi vaqtda O‘zbekistonda tarbiyaning odatiy bo‘lgan 
shakllari va usullarini izlab topish, o‘sib borayotgan avlodda mustahkam umuminsoniy ishonch va qarashlarni 
shakllantirish, shaxsda milliy madaniyat va milliy qadriyatlarni hurmat qilish, avaylab-asrash tuyg‘ularini o‘stirish 
lozim.

O‘zbekiston Respublikasi Prezidentining 2017-yil 5-iyuldagi “Yoshlarga oid davlat siyosati samarador-
ligini oshirish va Oʻzbekiston yoshlar ittifoqi faoliyatini qoʻllab-quvvatlash toʻgʻrisida”gi PF-5106-sonli1 Farmoni, 
Oʻzbekiston Respublikasi Prezidentining 2020-yil 30-iyundagi “O‘zbekiston Respublikasida yoshlarga oid 
davlat siyosatini tubdan isloh qilish va yangi bosqichga olib chiqish chora–tadbirlari to‘g‘risida”gi PF-6017-sonli2 
Farmoni, O‘zbekiston Respublikasi Prezidentining 2017-yil 27-martdagi “Huquqbuzarliklar profilaktikasi va 
jinoyatchilikka qarshi kurashish tizimini yanada takomillashtirish chora–tadbirlari to‘g‘risida”gi PQ-2833-sonli3 
qarori, hamda O‘zbekiston Respublikasi Vazirlar Mahkamasining 2021-yil 18-yanvardagi “Oʻzbekistonda yosh-

1	 O‘zbekiston Respublikasi Prezidentining 2017–yil 5–iyuldagi “Yoshlarga oid davlat siyosati samaradorligini oshirish va Oʻzbekiston 
yoshlar ittifoqi faoliyatini qoʻllab-quvvatlash toʻgʻrisida”gi PF–5106–sonli Farmon: https://lex.uz/docs/-3255680

2	 Oʻzbekiston Respublikasi Prezidentining 2020–yil 30–iyundagi “O‘zbekiston Respublikasida yoshlarga oid davlat siyosatini tubdan 
isloh qilish va yangi bosqichga olib chiqish chora–tadbirlari to‘g‘risida”gi PF–6017–son Farmoni: https://lex.uz/docs/-4880189

3	 O‘zbekiston Respublikasi Prezidentining 2017–yil 27–martdagi “Huquqbuzarliklar profilaktikasi va jinoyatchilikka qarshi kurashish 
tizimini yanada takomillashtirish chora–tadbirlari to‘g‘risida”gi PQ-2833-sonli qarori: https://lex.uz/docs/-3141186

larga oid davlat siyosatini 2025-yilgacha rivojlantirish konsepsiyasini tasdiqlash toʻgʻrisida”gi 23-son4 qarori va 
mazkur sohaga tegishli boshqa me’yoriy-huquqiy hujjatlarda belgilangan vazifalarni amalga oshirishda ushbu 
tadqiqot ishi muayyan darajada xizmat qiladi.

MAVZUGA OID ADABIYOTLAR SHARHI
Boshlang‘ich ta’limda tarbiya nazariyasini shakllantirish masalasi o‘zbek va xorijiy pedagogikada chuqur 

o‘rganilgan. N. Mahmudov o‘qituvchi nutq madaniyatining tarbiyaviy jarayondagi o‘rni va ta’sirini yoritib, o‘qituv
chining nutqiy kompetensiyasi o‘quvchi shaxsini shakllantirishda hal qiluvchi omil ekanligini ta’kidlaydi. Bu fikr 
tarbiyaning samaradorligi bevosita pedagog shaxsiga, uning ma’naviy dunyosiga va kommunikativ madani-
yatiga bog‘liqligini ko‘rsatadi. A. Zunnunov va N. Hotamov esa adabiy ta’lim orqali estetik tarbiya berishning 
nazariy asoslarini ishlab chiqib, adabiy asarlarni o‘rganish jarayonida o‘quvchida axloqiy fazilatlar shakllanishini 
ilmiy jihatdan asoslaydi.

B. To‘xliyevning izlanishlarida tarbiya metodikasining didaktik tamoyillarga tayanishi, o‘quv faoliyatida 
mustaqil fikrlash va ijodiy yondashuvni rivojlantirish zarurligi qayd etiladi. K. Ingenkamp tomonidan ishlab 
chiqilgan “pedagogik diagnostika” konsepsiyasi esa tarbiyaviy faoliyat natijadorligini baholashda psixologik 
mezonlar va monitoring tizimlarining ahamiyatini asoslaydi. Bu yondashuv boshlang‘ich ta’limda individual 
yondashuvni kuchaytirish va shaxsiy rivojlanishni baholashga ilmiy asos yaratadi.

S. M. Brookhartning ta’lim jarayonida yuqori darajadagi tafakkur ko‘nikmalarini baholashga oid ishlari 
ham tarbiyaviy faoliyat samaradorligini oshirishda muhim manba hisoblanadi. U o‘quvchilarda tahliliy va ijodiy 
fikrlashni shakllantirish, o‘z fikrini asosli ifoda etish hamda o‘z-o‘zini baholash kompetensiyalarini rivojlantirishni 
zamonaviy tarbiya nazariyasining ajralmas qismi sifatida ko‘rsatadi. Safo Matjonning amaliy qo‘llanmalari esa 
o‘qituvchilarga sinfdan tashqari faoliyat orqali tarbiyaviy jarayonni boyitish imkonini beradi. Shu jihatdan, tahlil 
qilingan adabiyotlar boshlang‘ich ta’limda tarbiya nazariyasini takomillashtirishda nazariy va amaliy asos bo‘lib 
xizmat qiladi.

TADQIQOT METODOLOGIYASI 
Tadqiqot metodologiyasi asosida ma’lumotlar ilmiy-pedagogik kuzatish, so‘rovnoma, suhbat hamda 

mavjud o‘quv-tarbiya jarayonlarini tahlil qilish orqali yig‘ildi. O‘rganilgan ma’lumotlar sifat jihatdan tahlil qilinib, 
ularning o‘zaro bog‘liqligi, amaliy natijalarga ta’siri va pedagogik samaradorligi aniqlangan. Shuningdek, ilmiy 
manbalar, metodik qo‘llanmalar hamda ilg‘or tajribalar qiyosiy tahlil qilinib, boshlang‘ich ta’limda tarbiya nazari-
yasi va amaliyotining rivojlanish tendensiyalari aniqlashga xizmat qilgan. Olingan natijalar umumlashtirilib, ilmiy 
xulosalar chiqarilgan.

TAHLIL VA NATIJALAR
Tarbiya mazmuni – shaxsning shakllanishiga qo‘yiladigan ijtimoiy talablar mohiyatidan iborat bo‘lib, ijti-

moiy-iqtisodiy taraqqiyot, kishilik munosabatlari mohiyati va darajasi, jamiyat mafkurasi g‘oyalari asosida belgi-
lanadi. Tarbiyaning shaxs kamolotiga ta’siri quyidagilarda ko‘rinadi:

1)	 tarbiya ta’sirida muhit bera olmagan bilim, ma’lumot egallanadi, mehnat va texnik faoliyat bilan bog‘liq 
ko‘nikma hamda malakalar hosil bo‘ladi;

2)	 tarbiya tufayli tug‘ma kamchiliklar ham o‘zgartirilib, shaxs kamolga yetadi;

3)	 tarbiya yordamida muhitning salbiy ta’sirini ham yo‘qotish mumkin;

4)	 tarbiya kelajakka qaratilgan maqsadni belgilaydi.

Tarbiya yosh avlodni muayyan maqsad yo‘lida har tomonlama o‘stirish, uning ongi va xulq-atvorini tarkib 
toptirish jarayonidir.

Tarbiya – ma’naviy manbalar hamda hozirgi zamon talablari va ehtiyojlarini nazarda tutgan holda o‘qituv-
chining o‘quvchi bilan aniq bir maqsadga qaratilgan o‘zaro amaliy va nazariy muloqotidir.

Tarbiya – tarbiyachi xohlagan sifatlarni tarbiyalanuvchiga singdirish uchun tarbiyalanuvchining ruhiyatiga 
muayyan suratda, ma’lum bir maqsadga qarata va muntazam tarzda ta’sir qilishidir. Bu xildagi ta’rif tarbiya tush-
unchasiga kiradigan hamma narsani, jumladan: muayyan dunyoqarash, axloq, ijtimoiy xulq-atvor qoidalarini 
singdirish, muayyan xarakter va iroda, odat hamda axloqni shakllantirishni o‘z ichiga oladi. Shaxsni maqsadga 

4	 O‘zbekiston Respublikasi Vazirlar Mahkamasining 2021–yil 18–yanvardagi “Oʻzbekistonda yoshlarga oid davlat siyosatini 2025-yil-
gacha rivojlantirish konsepsiyasini tasdiqlash toʻgʻrisida”gi 23–son qarori: https://lex.uz/docs/-5234746?ONDATE2=19.01.2021&ac-
tion=compare

muvofiq takomillashtirish uchun uyushtirilgan pedagogik jarayon bo‘lib, tarbiyalanuvchining shaxsiga muntazam 
va tizimli ta’sir etish imkonini beradi.

Sinfdan tashqari ish maktabdagi tarbiyaviy ishning ajralmas qismi bo‘lganligi sababli, zamonaviy o‘qituvchi 
N. I. Shelixov “umumiy maqsadga erishishga qaratilgan maqsadlar – tarbiya bolaning jamiyat hayoti uchun 
zarur bo‘lgan ijtimoiy tajribani o‘zlashtirishi va ushbu jamiyat tomonidan qabul qilingan qadriyatlar tizimini shakl
lantirishi kerak”, deb ta’kidlaydi.

Tadqiqotchi, shuningdek, vazifalarni ham sanab o‘tadi. Unga ko‘ra, ta’limning umumiy maqsadi va sinfdan 
tashqari tarbiyaviy ishlarning o‘ziga xos xususiyatlari quyidagi vazifalar bilan shartlanadi:

1.	 Bolada ijobiy “Men-kontseptsiya”ning shakllanishi.
Ushbu kontseptsiya quyidagi uchta omil bilan tavsiflanadi:

a)	 boshqa odamlarning bolasiga mehrli munosabatda bo‘lishga ishonch;

b)	 u yoki bu faoliyat turini muvaffaqiyatli egallashga ishonch;

d)	 o‘z ahamiyatini his qilish.

Ijobiy “Men-kontseptsiya” bolaning o‘ziga bo‘lgan ijobiy munosabatini va o‘zini o‘zi qadrlashning ob’ek-
tivligini tavsiflaydi. Bu bolaning individualligini yanada rivojlantirish uchun asosdir. “Qiyin” bolalar o‘zlarini 
salbiy tasavvurga ega bo‘lishga moyil bo‘ladilar. O‘qituvchi bu g‘oyalarni mustahkamlashi yoki ularni o‘zi 
hamda qobiliyatlari haqida ijobiy tasavvurga o‘zgartirishi mumkin.

2.	 Bolalarda hamkorlik va jamoaviy o‘zaro munosabat ko‘nikmalarini shakllantirish.
Tez ijtimoiy moslashish uchun bola nafaqat o‘ziga, balki boshqa odamlarga ham ijobiy munosabatda 
bo‘lishi kerak. Agar bola ijobiy “Men-kontseptsiya”ga ega bo‘lsa, u o‘rtoqlari bilan muzokaralar olib borish, 
mas’uliyatni taqsimlash, boshqa odamlarning manfaatlari va istaklarini hisobga olish, birgalikda harakat 
qilish, zarur yordam ko‘rsatish, nizolarni ijobiy hal etish, boshqaning fikrini hurmat qilish kabi ko‘nikmalarga 
ega bo‘ladi. Shunda uning kattalar ish faoliyati muvaffaqiyatli kechadi. To‘liq ijobiy “Men-kontseptsiya” faqat 
jamoaviy o‘zaro ta’sirda shakllanadi.

3.	 Har xil faoliyat turlari bilan tanishish orqali bolalarda jamiyat tomonidan tan olingan faoliyatga eh
tiyojni shakllantirish.
Bu jarayonda bola o‘z individual xususiyatlari, zarur ko‘nikma va malakalari asosida foydali mashg‘ulot-
larga qiziqadi. Sinfdan tashqari mashg‘ulotlarda bola foydali faoliyat bilan shug‘ullanishni o‘rganadi, bunday 
mashg‘ulotlarga aralasha oladi va ularni mustaqil tashkil etishni o‘zlashtiradi.

4.	 Bolalar dunyoqarashining axloqiy, hissiy va irodaviy komponentlarini shakllantirish.
Sinfdan tashqari mashg‘ulotlarda bolalar axloqiy tushunchalarni o‘zlashtirish orqali xulq-atvorning axloqiy 

normalarini o‘rganadilar. Hissiy soha esa ijodiy faoliyatda estetik tasvirlash orqali shakllanadi.

5.	 Kognitiv qiziqishni rivojlantirish.
Sinfdan tashqari ishning ushbu vazifasi o‘quv va darsdan tashqari mashg‘ulotlarning uzluksizligini aks 
ettiradi, chunki sinfdan tashqari ishlar sinfdagi tarbiyaviy faoliyat bilan uzviy bog‘liq bo‘lib, pirovardida 
ta’lim jarayonining samaradorligini oshirishga xizmat qiladi. Bolalarda kognitiv qiziqishni sinfdan tashqari 
faoliyatning yo‘nalishi sifatida rivojlantirish bir tomondan ta’lim jarayonini “qo‘llab-quvvatlash”ga, ikkinchi 
tomondan esa bolaga ta’lim ta’sirini kuchaytirishga qaratilgan.

Sinfdan tashqari tarbiyaviy ishning maqsadi va vazifalari yaxlit pedagogik jarayonning asosiy funksiyalari 
– o‘qitish, tarbiyalash va rivojlantirishga o‘ziga xos xususiyat beradi.5 Tajriba shuni ko‘rsatadiki, bu yerda o‘quv 
faoliyatidagi kabi o‘rganish funksiyasi asosiy emas. Sinfdan tashqari ishlarda u tarbiyaviy funksiyalarni yanada 
samarali amalga oshirish uchun yordamchi rol o‘ynaydi.6

Sinfdan tashqari ishlarda o‘qitish funksiyasi bolalarga muayyan xulq-atvor ko‘nikmalarini, jamoaviy hayot, 
muloqot qobiliyatlarini va hokazolarni o‘rgatishda namoyon bo‘ladi. Rivojlantiruvchi funksiyasi esa maktabdan 
tashqari vaqtda bolalar bilan o‘tkaziladigan tarbiyaviy ishlarda eng aniq va to‘liq amalga oshiriladi. Bu esa 
o‘quvchilarning individual qobiliyatlarini tegishli faoliyatga jalb qilish orqali maqsadli rivojlantirishni ta’minlaydi.

5	 American Educational Research Association (AERA), American Psychological Association (APA), National Council on Measurement 
in Education (NCME). Stan- dards for Educational and Psychological Testing. – Wa- shington D.C.: American Educational Research 
Associa- tion. 2014.

6	 Brookhart S.M. How To Assess Higher-Order Thinking Skills in Your Classroom. – Alexandria, VA: ASCD. 2010.

XULOSA VA TAKLIFLAR
Sinfdan tashqari ishlarning rivojlantiruvchi funksiyasi – yashirin imkoniyatlarni aniqlash va bolaning 

manfaatlarini rivojlantirishdan iborat. Bolaning biror narsaga qiziqishini payqab, o‘qituvchi bu masala bo‘yicha 
qo‘shimcha qiziqarli ma’lumotlarni taqdim etishi, adabiyotlarni tavsiya qilishi, ko‘rsatmalar berishi mumkin. Badiiy 
qobiliyatga ega bolani spektakl, bayram yoki KVNga jalb qilish mumkin. Rahbar bolaga shunday shart-sharoitlar 
yaratishi kerakki, u bu masalada o‘z malakasi uchun bolalar jamoasining roziligini olsin. Binobarin, sinfdan tash-
qari tarbiyaviy ishlar jarayonida o‘qituvchining o‘rni kichik yoshdagi o‘quvchi uchun yangi imkoniyatlar ochish va 
uning faol ijodiy qiziqishlarini kuchaytirishdan iborat.

Foydalanilgan adabiyotlar ro‘yxati:
1.	 Mahmudov N. O‘qituvchi nutqi madaniyati. – T.: Alisher Navoiy nomidagi O‘zbekiston Milliy kutubxonasi nashriyoti, 

2007.
2.	 Zunnunov A., Hotamov N., Esonov J., Ibrohimov A. Adabiyot o‘qitish metodikasi. – Toshkent: O‘qituvchi, 1992.
3.	 To‘xliyev B. Adabiyot o‘qitish metodikasi. – Toshkent: O‘qituvchi, 1992.
4.	 Ingenkamp K. Pedagogicheskaya diagnostika. – Moskva: Pedagogika, 1991.
5.	 Safo Matjon. Maktabda adabiyotdan mustaqil ishlar (O‘qituvchilar uchun metodik qo‘llanma). – T.: O‘qituvchi, 1995.
6.	 American Educational Research Association (AERA), American Psychological Association (APA), National Council on 

Measurement in Education (NCME). Standards for Educational and Psychological Testing. – Washington D.C.: Amer-
ican Educational Research Association, 2014.

7.	 Brookhart S. M. How to Assess Higher-Order Thinking Skills in Your Classroom. – Alexandria, VA: ASCD, 2010.
8.	 Brookhart S. M. How to Design Questions and Tasks to Assess Student Thinking. – Alexandria, VA: ASCD, 2014.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

